
   Чăваш ăсчахне,

Тĕпчевçине,

Вĕрентекенне —

Унра — мĕн тĕрлĕ пултарулăх,

Тапса тăран  сӳнми ăс-пурлăх!

Вĕрентекен,

Тĕпчевçĕ,

Сăвăç…

Вăл хăй тĕнче пек. Вĕçсĕр сăвă,

Ăсчах, вĕрентекен, юлташ,

Чăн та, аптраман тавраш.

Вăл маншăн  И.Я.Яковлев пекех,

Утас  çул-йĕрĕ те пĕрех.

Çамрăксенче хĕлхем чĕртеççĕ,

Чăвашлăха мала чĕнеççĕ.

Чунра-юнрах — наука лавĕ,

Ал айĕнче — «Чăваш калавĕ».

Чун çĕкленсессĕн хатĕр çаврăм,

Сăвва-юрра та эс пит саврăн.

Анне чĕлхи — тăван сăмах,

Ламтай сăмах, халап-юмах.

Йăлт чĕм илеççĕ ăсчахра, —

Пĕлӳ, ăс-пурлăх пухмачра.

«Ăçтан эпир, мĕнле йăхран…?»

Шыратăн уçăм тăхăмра,

Несĕлĕмсен йĕрне–хĕлне.

Ун çулĕ юлнă хăш хĕрне?

Хуравĕ-и, — сăмахлăхра,

Кас-кас шавлан юманлăхра…

«Уй варринчи лаштра юман…»

Хунавĕ унăн-и юлман?

Вăл — эс вĕрентнĕ ӳсĕмре,

Паркан шăтаççĕ ӳлĕмре.

  